
VRAAG 1: HOE HET LENIN DIE MARXISME IDEOLOGIE IN DIE UNIE VAN
SOWJET-SOSIALISTIESE REPUBLIEKE (USSR) VANAF 1918 TOT
1924 TOEGEPAS?

BRON 1A

Die onderstaande bron beklemtoon die hervormings wat Lenin in 1918 ingestel het.

Met Rusland uit die oorlog het Lenin daarop begin konsentreer om 'n
sosialistiese samelewing in Rusland te bou. As een van sy eerste take, het Lenin
die landbou genasionaliseer en privaat eiendomsreg van alle grond afgeskaf.
Kleinboere (landbewoners) was vry om die land te bewerk, maar alle
eiendomsregte was nog in staatsbesit. Sy volgende taak was om nywerhede te
nasionaliseer. Sommige nywerhede, soos die metallurgiese- en papierindustrie,
was heeltemal genasionaliseer. Ander, soos die tekstielbedryf, wat individuele
fabrieke gehad het, was net gedeeltelik deur die staat genasionaliseer. Private
handel en banke is ook genasionaliseer. Deur sy nasionalisme program het
Lenin verseker dat die middele van produksie, verspreiding en uitruiling in die
hande van die staat beland het.

Al hierdie veranderinge is in die eerste Sowjet-grondwet van 10 Julie 1918
opgeneem. Die grondwet het voorsiening gemaak vir 'n (vestiging) Federasie van
Sowjet-Nasionale Republieke waarin alle klasafdelings afgeskaf is. Vroue is as
sosiale gelykes aan mans beskou en as 'n simbool van hierdie nuwe gelykheid
moes mense mekaar “kameraad” of “burger” noem. Die grondwet het nie meer
die kerk as ‘n regspersoon erken nie. Dit kerk kon geen eiendom besit nie en is
van die staat geskei. Die onderrig van godsdienstige leerstellings in die skole is
verbied. Nietemin, kon enigiemand in enige of geen godsdiens glo nie. Die nuwe
grondwet het ook werkers en kleinboere (landbewoners) universele en gratis
onderwys aangebied.

[Uit Looking into the Past deur Seleti Y, et al]

BRON 1B

Hierdie uittreksel fokus op die verskillende redes wat deur historici voorgestel is
waarom die Oorlogskommunisme deur Lenin ingestel is.

Geskiedkundiges verskil met die rasionaal agter Oorlogskommunisme. Sommige
beskou dit as ‘n gevolg van die voornemende begeerte van die Bolsjewiste om
kapitalisme te onderdruk. Robert Conquest is van mening dat Oorlogskommu-
nisme heeltemal in lyn was met Bolsjewistiese voorskrifte (beginsels) en dat dit
ver van 'n "oorlog" -maatreél was.

Ander beskou oorlogskommunisme as die oorsprong in 'n reeks noodmaatreéls
wat ingestel was om die toenemende moeilike ekonomiese en militére situasies
te hanteer, maar wat destyds in ideologiese terme geregverdig was. Isaac
Deutscher sé dat die "desperate voordelige verskuiwings" van voedselrekwisisie
(opeising), nasionalisering- en handelsbeperkings "vir die Kommunistiese party
soos 'n onverwagte vinnige besef van sy eie program gelyk het.”

Lenin het tussen die ideologiese en pragmatiese verduidelikings gewissel. In
Oktober 1921 het hy gesé “dat dit in die vorige lente al duidelik geword het dat
ons ‘n nederlaag gely het in ons poging om die sosialistiese beginsels van
produksieverspreiding deur 'direkte stormloop’ bekend te stel, dit wil sé, op die
kortste, vinnigste en mees direkte manier.” 'n Paar maande voor dit het hy gesé
dat “die Bolsjewiste in die toestand van 'n wrede oorlog geleef het wat 'n
ongekende las op ons opgelé het en dat ons geen ander keuse gehad het as om
oorlogstydmaatreéls in die ekonomiese sfeer te aanvaar nie."

[Uit www.johndclaire.net/Russo6_warcommunism.htm. Toegang verkry op 3 Maart 2019.]

BRON 1C

Die onderstaande bron beklemtoon die reaksies van die Sowjet-volk en die
Kronstadt-matrose op Lenin se beleid van Oorlogskommunisme in 1921.

Die streng optrede van die regering [in die uitvoering van Oorlogskommunisme]
is deur baie mense gekritiseer. Teen 1921 was duisende kleinboere in opstand
teen die beslaglegging op hul graan deur die regering. Werkers in baie stede was
aktief by die stakingaktiwiteite betrokke. "Hongerte” het die dorpe bekruip
(bedreig). Een gevolg was 'n massiewe vlug van die bevolking na die platteland.
Die stedelike bevolking, veral die aantal industriéle werkers, het skerp gedaal
tussen 1917 en 1920 . . .In die voetspore van die hongerte het epidemies gevolg,
onder andere, Tifus. . . In twee jaar (1919 en 1920) het meer as 5 miljoen mense
met Tifus siek geword. Van 1918 tot 1920 het 1,5 miljoen mense aan Tifus
gesterf. Selfs die Kronstadt-matrose, wat in 1917 sterk ondersteuners van die
Bolsjewiste was, het in 1921, in opstand teen die nuwe regering gekom.

Die matrose van Kronstadt, wat toegewyde sosialiste was, het die volgende
geéis:

'n Einde aan kommunistiese diktatorskap
Vrylating van politieke gevangenes

Nuwe verkiesings

'n Einde aan graanrekwisisie (opeising)
Vryheid van spraak, pers en byeenkomste

Dit was 'n besonder bitter klap in die kommunistiese regime. In 1917 het die
Kronstadt-matrose 'n sleutelrol in die revolusie gespeel. Trotsky het hulle "die
trots en glorie van die Russiese Revolusie" genoem. Die Rooiweermag is
ingeroep om die opstand stop te sit. Sowat 10 000 mense het in die Kronstadt-
konflik gesterf.

[Uit Making History deur J Pape, et al]

BRON 1D

Die bron hieronder is 'n hoofopskrif uit ‘n Russiese koerant, die Melodiya. Dit is
gepubliseer in Oktober 1921. Dit beklemtoon Lenin wat die Russe toespreek
aangaande probleme wat Oorlogskommunisme te staan gekom het en die behoefte
aan die nuwe ekonomiese beleid.

MELODIYA
V.1. LENIN

SPEECHES ON GRAMOPHONE RECORDS 1919-21

TPAMMODPOHHLIE 3ANHCH PEYSEN
B. H, JEHHHA 191921

[Uit https://Lenintenthcommunistpartycongress/speech1921, Toegang verkry op 21 April 2019.]

VRAAG 2: WAT WAS DIE GEVOLGE VAN DIE 1929 GROOT DEPRESSIE
OP DIE VERENIGDE STATE VAN AMERIKA?
BRON 2A

Hierdie uittreksel bevat 'n ontleding deur P Lane oor die koop en verkoop van
aandele op die New Yorkse-aandelebeurs in die 1920's.

'n Maatskappy kon aandele, in die besit van hul besighede, op die aandelebeurs
verkoop om geld te maak. Die maatskappye het dan hierdie geld gebruik om hul
besighede uit te brei of om meer fabrieke te koop om hoér wins te maak. Wanneer
die maatskappye goed doen, sal meer mense aandele in daardie maatskappy
koop sodat hulle dividende (soort winste) kon verdien. Soos meer mense aandele
in 'n maatskappy gekoop het, het die maatskappy se waarde verhoog. Daar sal 'n
groter vraag na aandele in daardie maatskappy wees en die prys van aandele sal
toeneem. Mense het geglo dat die koop en verkoop van aandele en spekulasie
(koop en verkoop van aandele) op die aandelemark 'n maklike manier was om
vinnig geld te maak. Spekulasie is ‘n vorm van dobbel. Spekulante koop aandele
wat hulle nie van plan is om lank te hou nie. Hulle koop aandele wat hulle glo ‘n
vinnige wins sal maak en verkoop dit sodra die pryse styg.

In die 1920's was spekulatiewe aandele wydverspreid. Spekulante het dikwels
geld geleen om aandele te koop of hulle het aandele op skuld gekoop. Dit beteken
dat hulle aandele gekoop het met geld wat hulle nie gehad het nie. Dit het ook
beteken dat die waarde van die aandeel op die mense se bereidwilligheid om
daardie aandeel te koop gegrond was, eerder as op die werklike waarde van die
maatskappy. Teen 1928 het die aandeelpryse ver bo hul werklike waarde gestyg
en hierdie styging is nie deur werklike industriéle uitbreiding ondersteun nie.
Finansiéle kenners het gewaarsku dat hierdie valse voorspoed (rykdom) nie sal
duur nie, maar die meeste spekulante en die publiek het hulle geignoreer. Mense
se vertroue in hul vermoé om geld op die aandelemark te verdien, het goed tot in
1929 geduur en die publiek kon nie daarvoor gekritiseer word nie. Maar, in
September het aandeelpryse begin daal en paniek het ingeskop. Mense was
huiwerig (onwillig) om in verdagte maatskappye te belé. Hulle het geglo dat iets
verkeerd moes wees. Op 29 Oktober, 1929 het aandeelhouers 13 miljoen aandele
“‘gedump”, en hierdie gebeurtenis was die sneller wat tot die ineenstorting van die
Amerikaanse ekonomie gelei het.

[Uit The USA in the Twentieth Century, deur P Lane]

BRON 2B

Die uittreksel hieronder is deur Berton geskryf. Dit beskryf hoe die toepassing van
Kapitalisme deur die Republiekeins geleide Amerikaanse regering en die Groot
Depressie die swakhede van Kapitalisme en blootgestel het.

Amerikaanse Kapitalisme kan as die ekonomiese stelsel wat entrepreneuries en
mededingend van aard is, gesien word, maar dieselfde stelsel sal vir die Groot
Depressie van 1929 verantwoordelik wees. Navorsers het aangevoer dat
vryemark Kapitalisme, wat in die 1920's ongereguleerd was, die Groot Depressie
veroorsaak het. Privaat individue en sakeondernemings het voortgegaan met die
produksie en uitruil van goedere en dienste deurmiddel van 'n netwerk van pryse
en markte. Daar is 'n aantal sleutelkenmerke van Amerikaanse Kapitalisme.
Eerstens is dit die basiese produksiefasiliteite soos grond- en kapitaalbesit.
Tweedens, die interaksie van Amerikaanse kopers en verkopers in markte.
Derdens is dit die vryemarkekonomie met minimale staatsbeheer oor besighede.
Namate die VSA meer en meer geindustrialiseer het, het die Laissez-Faire-beleid
en -praktyke steeds meer probleme in die politieke en ekonomiese lewe van die
Amerikaanse samelewing voortgebring. Die beginsel is dat die ekonomie die
beste werk as privaat nywerhede nie gereguleer word nie en markte vry is.
Namate die regering outonomie in die besigheidsektor aangemoedig het, het dit
magtige individue geskep wat die ekonomie gemonopoliseer het. Daarbenewens
was die ekonomie deur massaproduksie en massa korrupsie, deur advertensies
wat 'n krediet-oplewing aangemoedig het, oorheers.

[Uit The Great Depression 1929-1939, deur Berton,P. 1990]

BRON 2C

Die bron hieronder is 'n uittreksel deur Berton. Dit het op ongelyke verdeling van
welvaart (rykdom) en die hoofredes vir onderverbruik binne die VSA-ekonomie
gefokus.

Nog 'n manier om na die Groot Depressie te kyk, is om dit as 'n krisis van
onderverbruik te beskou. In hierdie siening is die Depressie nie deur te veel
goedere wat geproduseer word veroorsaak nie, maar deur die feit dat mense te
arm was om dit te kon bekostig. Terwyl produktiwiteit met 43 persent gestyg het
en industriéle wins in die 1920's met 72 persent gestyg het, het lone van werkers
slegs met 8 persent gestyg. As werkgewers lone verhoog het en die
maatskappywinste met die werkers gedeel het, sou werkers die geld gehad het
om goed te koop. Die idee van voorspoed vir almal was 'n mite, Amerikaanse
rykdom is oneweredig verdeel en die meerderheid Amerikaners kon nie bekostig
om voort te gaan om verbruikersgoedere te koop nie, wat tot onderverbruik gelei
het.

Aan die ander kant het ongeveer 200 groot trusts (multinasionale maatskappye)
die Amerikaanse nywerhede oorheers. Die trusts is deur individue beheer en
elkeen het byna volledige beheer oor meer as een belangrike sektor van die
bedryf gehad. Byvoorbeeld, Carnegie het Amerikaanse staalvervaardigers beheer
terwyl Rockefeller Amerikaanse olieproduksie beheer het. Hulle het groot wins,
ten koste van gewone mense, gemaak. Wanneer daar 'n monopolie van 'n
bepaalde bedryf was, was daar geen mededinging nie en sonder mededinging
kon die oorheersende nywerhede pryse verander en werkers laer lone betaal.
Hierdie het die swakhede in Amerikaanse kapitalisme ontbloot en het ook een van
die voorste redes vir die Groot Depressie geword.

[Uit The Great Depression 1929-1939, deur Berton, P 1990]

Kopiereg voorbehou Blaai om asseblief



Geskiedenis/V1 9 NW/November 2019
NSC- Graad 11 — Addendum

BRON 2D

Die onderstaande bron is uit die Brooklyn Daily Eagle koerant geneem wat op 24
Oktober 1929 gepubliseer is. Die opskrif lui: "Wall St. is in paniek toe aandele
ineenstort."

Zoe BROOKLYN DAILY EAGLE .

[Uit Spot On History, deur B Cloete et al. 2013.]

VRAAG 3: HOE HET HITLER SE RASSE-IDEOLOGIE VAN EUGENETIKA TOT
DIE (HOLOCAUST) MASSAMOORD VAN DIE JODE IN DIE 1930s
GELEI?

BRON 3A

Die uittreksel hieronder fokus op hoe wetenskaplike-rassisme, die manier waarop die
Ariése volk beskou moes word, beinvlioed het, volgens Adolf Hitler in Duitsland.

In die 19de eeu het sommige Europeérs oor ras begin dink om Rasse Superioriteit
en diskriminerende praktyke in hul lande te regverdig. Hulle het die fisiese
verskille tussen mense op 'n rassistiese manier gebruik om hul siening te
bevestig; dat blankes beter as almal was. Hierdie teorieé het bekend geword as
wetenskaplike-rassisme. Wetenskaplike-rassisme het die wetenskap en
wetenskaplike eksperimente, as deel van eugenetika om ‘n hiérargie (rang) van
rasse te bevorder, gebruik. Eugenika het die metode geword om die die kwaliteit
van die menslike ras, veral deur selektiewe teling, te verbeter.

Dit was nie ‘n verrassing dat die Nazi-rasse-ideologie die idee van ‘n hiéargie van
rasse insluit waarin alle rasse nie gelyk was nie. Hitler het geglo dat die Duitsers
lede van ‘n superieure ras was wat die Ariéer (meesterras) genoem word. Die
Nazi’'s het die Duitse volk dus as die hoogste skepping van ‘n ras gedefinieer,
mense met natuurlike goeie gesondheid, aggressief, superieur, intelligent en
dapper. Maar Hitler het gewaarsku dat die Duitse Ariése volk intern bedreig sou
word deur gemengde huwelike tussen suiwer Ariése Duitsers en lede van minder-
waardige rasse soos die Jode, Roma, Africans en Slawiérs.. Dit is gesé dat die
nageslag van hierdie huwelike, die superieure eienskappe wat in die Duitse bloed
weerspieél word, verwyd en sodoende die ras verswak in sy stryd teen ander
rasse vir oorlewing.

Die Duitse regering se ingryping is deur teelprogramme en genadedood
(barmhartigheidsdood) gesien, om die reproduksie van die beste eienskappe
moontlik te bevorder. Hierdie houding sou in die toekoms tot die Holocaust lei; ‘n
gebeurtenis wat in Europa as voorbedagte massamoord, deur die Nazi’s, op ses
miljoen Jode beskou word. Een Jood het gesé: “Natuurlik het ek altyd geweet dat
die term ‘genadedood’ deur die Nazi-moordenaars as ‘n eufemisme gebruik was
om hul moord op mense, wie se lewe hulle as onwaardig beskou het, te
kamoefleer.

[Uit https//eninglopedia/lushmm.org/victims of the nazi era/nazi. Toegang verkry op 20 April 2019]

BRON 3B

Die foto hieronder, getiteld “Uitgehongerde gevangenes”, dui Jode wat byna dood is
van die hongerte, in die Nazi-konsentrasiekamp in 1934.

‘UITGEHONGERDE GEVANGENES”

[Uit https://starved-prisoners, Toegang verkry op 21 April 2019]

Kopiereg voorbehou Blaai om asseblief


https://starved-prisoners/

Geskiedenis/V1 12 NW/November 2019
NSC- Graad 11 — Addendum

BRON 3C

Hierdie bron verduidelik die omstandighede in die Belzec-uitwissingskamp.

Die eerste konsentrasiekamp in Duitsland is vinnig na Hitler se aanstelling as
Kanselier in 1933 gestig, en toe in ‘n uitwissingskamp, onder “SS Death Head
Division, Waffer SS”, verander. Massamoord op die Jode was die eindresultaat
van Hitler se fundamentele oortuigings en ras-ideologiese oortuigings. Anders as
konsentrasiekampe, het Nazi-Duitsland gedurende die Tweede Wéreldoorlog
uitwissingskampe gebou om miljoene Jode, Slawiérs, Pole en teenstanders van
Nazisme stelselmatig dood te maak. Die slagoffers van die doodskampe is
hoofsaaklik deur vergassing doodgemaak, hetsy in permanente installasies wat vir
die spesifieke doel gebou is, of deurmiddel van gaswaens.

Volgens Rudolf Reder, een van die oorlewendes van Belzec, onthou hy die
proses van vergassing wat daagliks plaasgevind het. “Verskeie SS-manne het die
vrouens met swepe en bajonette na die geboue forseer, wat die gaskamers
huisves het, drie trappe na ‘n saal en . . . SS-manne het sewe-honderd-en-vyftig
mense in elke kamer getel. Diegene wat nie wou binnegaan nie, is met bajonette
gesteek en binne-in gedwing; daar was oral bloed. Ek het gehoor hoe die deure
gesluit word, die gekerm, geskree en snikke van wanhoop . . . die gehuil van die
kinders en vroue, wat die bloed in my are laat rys het. Toe kom die laaste
vreeslike geskree. Dit alles het vyftien tot twintig minute geduur, waarna daar stilte

”

was.

[Uit The Holocaust, William Collins Sons & Co deur Gilbert, M]

BRON 3D

Die artikel hieronder getiteld “Gevolge van die Nuremburg-wette op die Jode”, is
deur A Cloete en C Dugmore geskryf. Dit ontleed hoe die Jode hul burgerskap in
Duitsland, onder Adolf Hitler, verloor het.

Hitler het die Joodse volk die skuld gegee vir al die teéspoed van die Duitsers. Hy
het geglo dat mense wat nie van die Ariér ras was nie, minderwaardig was en
besluit om die Nuremburg-wette te bekragtig om die Jode hul menswaardigheid
en burgerskap te ontneem. Hitler het ook besef dat hoe meer hy instaat was om
die Joodse volk te ontneem van hul menswaardigheid, hoe minder waarksynlik die
Duitse volk sou wees om weerstand te bied, wanneer hy die Jode uit die
samelewing begin verwyder. Die Nuremburg-wette is in 1935 bekragtig en het alle
regte van die Joodse volk verwyder. Hulle is van Duitse burgerskap ontneem;
hulle is verbied om met nie-Jode te trou; hulle kon nie in enige regeringskantoor
indiens geneem word nie, en hulle kon nie in die weermag dien nie. Hulle was ook
nie toegelaat om medies of enige ander beroep te beoefen nie. Teen 1936 was
die helfte van die Duitse Jode werkloos.

Oor die volgende paar jaar is Jode gedwing om hul eiendom by die regerende
Nazi-party te registreer. Geen Joodse persoon kon aan ‘n Duitse universiteit of
skool registreer nie an al die Jode moes identiteitskaarte dra. Hitler het die haat vir
die Jode doelbewus bevorder omdat hulle nie by die Nazi-definisie van Ariér
(meesterras) gepas het nie. Volgens hom, was hulle onsuiwer mense wat nie
verdien het om te lewe nie. Toe Hitler hierdie bereik het, het die anti-semitisme en
haat teenoor die Jode van vervolging na moord oorgeskakel.

[Uit Nations have the right to kill: Hitler, the Holocaust and War, deur Koeningberg, R. A.]

